Menyang kontèn

	
		
			
				

	
	

Menu utama
	
	


				
		

	
	Menu utama

	lih menyang wilah sisih
	dhelikaké



	

	
		Navigasi ꦤꦥ꦳ꦶꦒꦱꦶ
	

	
		
			Pendhapa
	Angkringan
	Owahan anyar
	Kaca anyar
	Kaca samubarang
	Pitulung
	Bak wedhi
	Nyumbang dana


		
	




	
	



				


	




		
			

	[image: ]
	
		[image: Wikisumber]
	


		

		
			

	

Golèk ꦒꦺꦴꦭꦺꦏ꧀
	
	
		
			
				
					
						
						
					

					
				

				Golèk
			

		

	




			
	
	

	
		
		

		
	




	

	
		
		

		
	




	
		
		
	
	

	
		
		

		
	




	

	
		
			Gawé akun

	Mlebu log



		
	




	

	

	
	

Piranti pribadi
	
	


		

	
		
			 Gawé akun
	 Mlebu log


		
	





	
		Kaca pambesut kang metu log sinaoni candhaké
	

	
		
			Pasumbang
	Parembugan


		
	




	
	






		

	



	
		
			


		

		
			
		
			
				
				
				

		
		

	



		
			
				
					Kaca:Kajawen 34 1927-08-25.pdf/22

							

	
	

Tambah basa
	
	

		
			
			

			

		


	




				
					
						
							
								

	
		
			Kaca sadurungé
	Kaca sabanjuré
	Kaca
	Parembugan
	Gambar
	Indhèks


		
	




								

	
	Jawa
	
	


					

	
		
		

		
	




				
	




							
						

						
							
								

	
		
			Waca
	Besut sumber
	Deleng sajarah


		
	




							
				
							
								

	
	Piranti
	
	


									
						

	
	Piranti

	lih menyang wilah sisih
	dhelikaké



	

	
		Laku
	

	
		
			Waca
	Besut sumber
	Deleng sajarah


		
	





	
		Umum
	

	
		
			Pranala mréné
	Owahan magepokan
	Unggah berkas
	Kaca mirunggan
	Pranala permanèn
	Katerangan kaca
	Nyitir kaca iki
	URL cekak
	Undhuh kodhe QR


		
	





	
		Cithak/èspor
	

	
		
			Vèrsi cithak
	Undhuh EPUB
	Undhuh MOBI
	Undhuh PDF
	Format liyané


		
	







									

				
	




							
						

					

				

				
					
						
							
				
							

		
						
						
					

				

				
					
							
		


						Saka Wikisumber

					

					


					
					
					Kaca iki durung katitiwaca
ꦏꦺꦱꦸꦥꦪꦢꦶꦪꦺꦴꦧꦺꦴꦁꦝꦶꦱꦶꦏ꧀꧉ꦯꦁꦤꦠꦤꦸꦤ꧀ꦠꦼꦤ꧀ꦝꦮꦸꦃꦲꦚꦸꦊꦢ꧀ꦥꦔꦺꦴꦧꦺꦴꦁꦔꦤ꧀ꦮꦲꦸꦱꦂꦠꦲꦩꦼꦤ꧀ꦝꦼꦠ꧀ Tristan ꦱꦏꦶꦁꦲꦶꦁꦏꦫꦠꦺꦴꦤ꧀꧉ꦏꦭꦱꦩꦤ꧀ꦠꦼꦤ꧀ꦭꦠꦸꦱꦩ꧀ꦥꦸꦤ꧀ꦩꦸꦫꦸꦧ꧀ꦩꦸꦭꦢ꧀ꦩꦸꦭꦢ꧀ꦲꦒꦼꦁꦱꦔꦼꦠ꧀꧈ꦱꦢꦪꦠꦶꦪꦁꦱꦩꦶꦏꦺꦤ꧀ꦢꦼꦭ꧀ꦏꦺꦩꦮꦺꦴꦤ꧀ꦩꦂꦒꦶꦲꦗꦿꦶꦃꦝꦠꦼꦁꦯꦁꦦꦿꦧꦸ꧉ꦩꦏꦠꦼꦤ꧀ꦲꦸꦒꦶꦯꦁꦤꦠꦲꦶꦁꦒꦶꦃꦏꦺꦤ꧀ꦢꦼꦭ꧀ꦏꦺꦩꦮꦺꦴꦤ꧀꧈ꦲꦔꦼꦤ꧀ꦠꦺꦴꦱ꧀ꦱꦶꦝꦠꦼꦁꦔꦶꦁꦲꦸꦠꦸꦱ꧀ꦱꦤ꧀ꦲꦶꦁꦏꦁꦏꦝꦮꦃꦲꦤ꧀ꦔꦶꦫꦶꦢ꧀ꦦꦿꦧꦸ Tristan꧈꧈

꧋ꦏꦕꦫꦶꦪꦺꦴꦱ꧀ꦱꦢꦸꦩꦸꦒꦶꦤꦶꦥꦸꦤ꧀ꦲꦶꦁꦏꦫꦠꦺꦴꦤ꧀꧈ꦲꦧ꧀ꦢꦶꦲꦧ꧀ꦢꦶꦲꦶꦁꦏꦁꦏꦲꦸꦠꦸꦱ꧀ꦲꦩꦼꦤ꧀ꦝꦼꦠ꧀ꦦꦿꦧꦸ Tristan ꦮꦲꦸ꧈ꦲꦚ꧀ꦗꦸꦗꦸꦒ꧀ꦲꦶꦁꦏꦩꦂꦥꦁꦒꦺꦤ꧀ꦤꦤ꧀ꦤꦶꦥꦸꦤ꧀ꦦꦿꦧꦸ Tristan ꦱꦲꦯꦁꦥꦸꦠꦿꦶ Isolde ꦲꦶꦁꦏꦁꦱꦩꦶꦧꦶꦤꦼꦱ꧀ꦠꦱꦂꦠꦏꦗꦒꦶꦲꦶꦁꦥꦿꦗꦸꦫꦶꦠ꧀꧉ꦲꦱ꧀ꦠꦤꦶꦥꦸꦤ꧀ꦦꦿꦧꦸ ꦭꦗꦼꦁꦏꦕꦼꦥꦼꦁ꧈ꦢꦶꦥꦸꦤ꧀ꦒ꧀ꦭꦤ꧀ꦝꦁꦩꦼꦢꦭ꧀ꦭꦗꦼꦁꦏꦧꦼꦏ꧀ꦠꦭꦸꦩꦩ꧀ꦥꦃꦝꦠꦼꦁꦥꦥꦤ꧀ꦥꦔꦺꦴꦧꦺꦴꦁꦔꦤ꧀꧉ꦱꦏꦶꦁꦭꦶꦁꦱꦼꦩ꧀ꦩꦶꦥꦸꦤ꧀ꦲꦤꦤ꧀ꦝꦁꦏꦤꦶꦱ꧀ꦛꦤ꧀ꦱꦩꦤ꧀ꦠꦼꦤ꧀ꦲꦒꦼꦁꦔꦶꦥꦸꦤ꧀ꦥꦸꦤꦶꦏ꧈ꦦꦿꦧꦸ Tristan ꦱꦩꦂꦒꦶꦩꦂꦒꦶꦠꦤ꧀ꦱꦃꦩꦸꦮꦸꦤ꧀꧈ꦤꦔꦶꦁꦲꦶꦁꦏꦁꦩꦏꦠꦼꦤ꧀ꦮꦲꦸꦧꦺꦴꦠꦼꦤ꧀ꦩꦶꦒꦸꦤꦤ꧀ꦤꦶ꧉ꦱꦉꦁꦯꦁꦥꦸꦠꦿꦶꦩꦫꦶꦏ꧀ꦱꦤ꧀ꦤꦶꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀ꦦꦿꦧꦸ Tristan ꦤꦸꦤ꧀ꦠꦼꦤ꧀ꦲꦚ꧀ꦗꦼꦫꦶꦠ꧀ꦱꦂꦮꦶꦱꦱꦩ꧀ꦧꦠ꧀꧇ꦝꦸꦃ꧈ꦩꦶꦠꦿꦏꦸꦭ꧈ꦱꦪꦏ꧀ꦠꦺꦴꦱ꧀ꦱꦶꦥꦸꦤ꧀ꦧꦼꦒ꧀ꦗꦱꦔꦼꦠ꧀ꦢꦶꦥꦸꦤ꧀ꦥꦼꦗꦃꦲꦶꦏꦁꦒꦺꦩꦶꦠꦸꦭꦸꦁꦔꦶꦱꦫꦶꦫꦱꦩ꧀ꦥꦺꦪꦤ꧀꧉

꧋ꦏꦕꦫꦶꦪꦺꦴꦱ꧀꧈ꦭꦩ꧀ꦥꦃꦲꦶꦥꦸꦤ꧀ꦲꦧ꧀ꦢꦶꦲꦧ꧀ꦢꦶꦱꦲꦦꦿꦧꦸ Tristan ꦱꦩ꧀ꦥꦸꦤ꧀ꦢꦸꦩꦸꦒꦶꦲꦶꦁꦱꦗꦮꦶꦤꦶꦁꦏꦶꦛ꧈ꦤꦸꦤ꧀ꦠꦼꦤ꧀ꦲꦔꦼꦤꦼꦂꦝꦠꦼꦁꦥꦁꦒꦺꦤꦤ꧀ꦥꦔꦺꦴꦧꦺꦴꦁꦔꦤ꧀꧉ꦧꦺꦴꦠꦼꦤ꧀ꦲꦤ꧀ꦠꦮꦶꦱ꧀ꦢꦔꦸꦮꦺꦴꦤ꧀ꦠꦼꦤ꧀ꦱꦠꦿꦶꦪꦝꦠꦼꦁꦲꦚꦤ꧀ꦢꦼꦂꦫꦏꦼꦤ꧀ꦏꦥꦭ꧀ꦠꦸꦩ꧀ꦥꦏ꧀ꦏꦤ꧀ꦤꦶꦥꦸꦤ꧀꧈ꦱꦠꦿꦶꦪꦮꦲꦸꦧꦫꦺꦴꦤ꧀ Dinas ꦲꦶꦁ Lidan꧈ꦩꦶꦠꦿꦤꦶꦥꦸꦤ꧀ꦦꦿꦧꦸ Tristan꧉ꦱꦉꦁꦧꦫꦺꦴꦤ꧀ Dinas ꦤꦩ꧀ꦥꦶꦝꦮꦸꦃꦠꦶꦩ꧀ꦧꦭ꧀ꦭꦤ꧀ꦤꦶꦥꦸꦤ꧀ꦱꦁꦦꦿꦧꦸ꧈ꦲꦺꦁꦒꦭ꧀ꦲꦤꦶꦭꦂꦏꦫꦠꦺꦴꦤ꧀ꦤꦶꦥꦸꦤ꧀꧈ꦱꦺꦴꦮꦤ꧀ꦲꦶꦁꦯꦁꦤꦠ꧉ꦮꦶꦕꦤ꧀ꦠꦼꦤ꧀ꦤꦶꦥꦸꦤ꧀꧇ꦲꦤꦏ꧀ꦏꦸꦭ Tristan꧈ꦏꦸꦭꦲꦺꦁꦒꦭ꧀ꦮꦁꦱꦸꦭ꧀ꦱꦺꦴꦮꦤ꧀ꦱꦁꦦꦿꦧꦸꦩꦭꦶꦃ꧈ꦧꦺꦴꦏ꧀ꦩꦤꦮꦶꦯꦁꦤꦠꦲꦶꦁꦏꦁꦧꦝꦺꦲꦩꦸꦠꦸꦱ꧀ꦥꦿꦏꦮꦶꦱ꧀ꦥꦸꦤꦶꦏꦲꦤ꧀ꦝꦲꦂꦲꦠꦸꦂꦏꦸꦭꦏꦂꦱꦥꦫꦶꦁꦥꦔꦥꦸꦤ꧀ꦠꦼꦤ꧀ꦝꦠꦼꦁꦱꦩ꧀ꦥꦺꦪꦤ꧀ꦱꦂꦠꦝꦠꦼꦁꦯꦁꦥꦸꦠꦿꦶ꧉ꦏꦭꦮꦲꦸꦏꦸꦭꦱꦩ꧀ꦥꦸꦤ꧀ꦒꦝꦃꦥꦤꦸꦮꦸꦤ꧀ꦱꦏꦼꦝꦶꦏ꧀ꦲꦶꦁꦏꦁꦩꦶꦠꦸꦭꦸꦁꦔꦶꦱꦮꦠꦮꦶꦱ꧀ꦝꦠꦼꦁꦱꦫꦶꦫꦱꦩ꧀ꦥꦺꦪꦤ꧀꧈ꦱꦂꦠꦏꦥꦫꦶꦔꦤ꧀ꦲꦶꦢꦶꦤ꧀꧈ꦲꦶꦁꦒꦶꦃꦥꦸꦤꦶꦏꦱꦸꦥꦢꦺꦴꦱ꧀ꦱꦩ꧀ꦥꦺꦪꦤ꧀ꦏꦲꦶꦫꦶꦢ꧀ꦲꦶꦁꦔꦂꦱꦤ꧀ꦤꦶꦥꦸꦤ꧀ꦱꦁꦦꦿꦧꦸꦧꦺꦴꦠꦼꦤ꧀ꦩꦮꦶꦢꦶꦥꦸꦤ꧀ꦧꦼꦤ꧀ꦠ꧉ꦧꦫꦺꦴꦤ꧀ Dinas ꦤꦸꦤ꧀ꦠꦼꦤ꧀ꦮꦶꦕꦤ꧀ꦠꦼꦤ꧀ꦝꦠꦼꦁꦲꦧ꧀ꦢꦶꦲꦧ꧀ꦢꦶꦮꦲꦸ꧇ꦲꦺꦃ꧈ꦏꦺꦴꦚ꧀ꦕ꧈ꦏꦸꦭꦧꦺꦴꦠꦼꦤ꧀ꦩꦸꦥꦏꦠ꧀ꦱꦔꦼꦠ꧀꧈ Tristan ꦢꦶꦥꦸꦤ꧀ꦧꦺꦴꦤ꧀ꦢ꧈ꦱꦩ꧀ꦥꦺꦪꦤ꧀ꦱꦢꦪꦫꦏ꧀ꦱꦩꦶꦲꦩ꧀ꦧꦼꦏ꧀ꦠꦥꦼꦝꦁ꧈ꦏꦁꦒꦺꦲꦚ꧀ꦗꦒꦶꦩꦤꦮꦶ Tristan ꦱꦸꦩꦼꦢꦾꦭꦸꦩꦗꦼꦁ꧉ꦧꦫꦺꦴꦤ꧀ꦱꦸꦩꦼꦢꦾꦭꦸꦩꦗꦼꦁ꧉ꦧꦫꦺꦴꦤ꧀ Dinas ꦤꦸꦤ꧀ꦠꦼꦤ꧀ꦲꦔꦸꦕꦸꦭ꧀ꦭꦶꦧꦧꦤ꧀ꦢꦤ꧀ꦤꦶꦥꦸꦤ꧀ꦦꦿꦧꦸ Tristan ꦱꦲꦲꦔꦩ꧀ꦧꦸꦁꦭꦛꦶꦤꦶꦥꦸꦤ꧀꧈ꦱꦱꦩ꧀ꦥꦸꦤ꧀ꦤꦶꦥꦸꦤ꧀ꦤꦸꦤ꧀ꦠꦼꦤ꧀ꦤꦸꦩ꧀ꦥꦏ꧀ꦏꦥꦭ꧀ꦩꦭꦶꦃ꧉

꧋ꦲꦶꦁꦔꦤ꧀ꦝꦥ꧀ꦥꦸꦤꦶꦏꦥꦫꦩꦲꦺꦴꦱ꧀ꦧꦝꦺꦚꦸꦩꦼꦉꦥ꧀ꦥꦶꦲꦸꦠꦮꦶꦩꦶꦉꦁꦔꦏꦼꦤ꧀ꦏꦩꦶꦫꦃꦲꦤ꧀ꦤꦶꦁꦦꦔꦺꦫꦤ꧀ꦝꦠꦼꦁꦠꦶꦪꦁꦲꦶꦁꦏꦁꦤꦤ꧀ꦝꦁꦥꦥ꧉ꦦꦔꦺꦫꦤ꧀ꦧꦺꦴꦠꦼꦤ꧀ꦲꦔꦶꦢꦶꦤ꧀ꦤꦶꦦꦿꦧꦸ Tristan ꦢꦶꦥꦸꦤ꧀ꦥꦼꦗꦃꦲꦶꦏꦢꦺꦴꦱ꧀ꦥꦼꦗꦃꦲꦶꦥꦸꦤ꧀ꦠꦶꦠꦶꦪꦁꦲꦮꦺꦴꦤ꧀ꦲꦶꦁꦏꦁꦤꦤ꧀ꦝꦁꦢꦺꦴꦱ꧉ꦦꦔꦺꦫꦤ꧀ꦔꦧꦸꦭ꧀ꦭꦏꦼꦤ꧀ꦥꦤꦸꦮꦸꦤ꧀ꦤꦶꦥꦸꦤ꧀ꦠꦶꦠꦶꦪꦁꦲꦶꦁꦤꦒꦫꦶ Cornwallis ꦲꦶꦁꦏꦁꦱꦱꦩ꧀ꦧꦠ꧀ꦱꦂꦠꦲꦩꦼꦩꦸꦗꦶꦱꦸꦥꦢꦺꦴꦱ꧀ꦥꦫꦭꦸꦲꦸꦂꦏꦼꦏꦭꦶꦃꦲꦶꦁꦏꦁꦱꦶꦃꦱꦶꦤꦶꦃꦲꦤ꧀ꦥꦸꦤꦶꦏꦱꦩ꧀ꦥꦸꦤ꧀ꦔꦤ꧀ꦠꦺꦴꦱ꧀ꦲꦤꦼꦩꦃꦲꦶꦥꦼꦗꦃꦏꦢꦺꦴꦱ꧀ꦩꦏꦠꦼꦤ꧀꧉ꦧꦺꦴꦠꦼꦤ꧀ꦠꦼꦧꦶꦃꦱꦏꦶꦁꦩꦂꦒꦶꦲꦶꦁꦏꦁꦢꦶꦥꦸꦤ꧀ꦭꦁꦏꦸꦁꦔꦶꦦꦿꦧꦸ Tristan ꦮꦲꦸꦮꦺꦴꦤ꧀ꦠꦼꦤ꧀ꦱꦠꦸꦁꦒꦶꦭ꧀ꦭꦶꦁꦒꦫꦺꦗ꧈ꦢꦸꦩꦸꦤꦸꦁꦱꦥꦶꦁꦒꦶꦫꦶꦁꦱꦒꦤ꧀ꦠꦼꦤ꧀ꦲꦶꦁꦏꦁꦥꦱꦶꦱꦶꦂꦫꦶꦥꦸꦤ꧀ꦲꦚ꧀ꦗꦸꦊꦒ꧀ꦱꦔꦼꦠ꧀꧉ꦠꦺꦩ꧀ꦧꦺꦴꦏꦶꦁꦒꦫꦺꦗꦥꦸꦤꦶꦏꦲꦶꦁꦏꦁꦱꦱꦶꦱꦶꦃꦲꦔꦗꦼꦁꦔꦏꦼꦤ꧀ꦥꦱꦶꦱꦶꦂꦱꦲꦮꦺꦴꦤ꧀ꦠꦼꦤ꧀ꦗꦤ꧀ꦝꦺꦭꦤ꧀ꦤꦶꦥꦸꦤ꧀ꦲꦭꦶꦠ꧀꧉ꦲꦶꦁꦔꦿꦶꦏꦸꦦꦿꦧꦸ Tristan ꦔꦤ꧀ꦢꦶꦏꦝꦠꦼꦁꦲꦧ꧀ꦢꦶꦲꦧ꧀ꦢꦶꦲꦶꦁꦏꦁꦲꦔꦶꦫꦶꦢ꧀ꦥꦚ꧀ꦗꦼꦤꦼꦁꦔꦤ꧀ꦤꦶꦥꦸꦤ꧀꧇ꦝꦸꦃ꧈ꦏꦺꦴꦚ꧀ꦕ꧈ꦧꦺꦴꦠꦼꦤ꧀ꦲꦤ꧀ꦠꦮꦶꦱ꧀ꦢꦔꦸꦩꦭꦶꦃꦏꦸꦭꦧꦝꦺꦲꦤꦼꦩꦃꦲꦶꦥꦼꦗꦃ꧈ꦥꦿꦩꦶꦭꦩꦸꦒꦶꦏꦲꦶꦢꦶꦤ꧀ꦤꦤ꧀ꦏꦸꦭꦭꦸꦩꦼꦧꦼꦠ꧀ꦲꦶꦁꦒꦫꦺꦗꦥꦸꦤꦶꦏꦱꦏꦼꦝꦥ꧀ꦥꦼꦂꦭꦸꦱꦼꦩ꧀ꦧꦲꦾꦁ꧈ꦲꦤꦸꦤꦸꦮꦸꦤ꧀ꦝꦠꦼꦁꦲꦶꦁꦏꦁꦩꦲꦏꦮꦱꦱꦸꦥꦢꦺꦴꦱ꧀ꦢꦶꦥꦸꦤ꧀ꦲꦥꦸꦤ꧀ꦠꦼꦤ꧀ꦢꦺꦴꦱꦏꦸꦭ꧉ꦱꦩ꧀ꦥꦺꦪꦤ꧀ꦱꦢꦪꦲꦶꦁꦒꦶꦃꦱꦩꦶꦱꦸꦩꦼꦉꦥ꧀ꦧꦶꦭꦶꦃꦩꦂꦒꦶꦝꦠꦼꦁꦒꦫꦺꦗꦥꦸꦤꦶꦏꦤꦩꦸꦁꦱꦠꦸꦁꦒꦭ꧀꧈ꦱꦱꦩ꧀ꦥꦸꦤ꧀ꦤꦶꦁꦱꦼꦩ꧀ꦧꦲꦾꦁꦏꦸꦭꦲꦶꦁꦒꦶꦃꦧꦝꦺꦩꦱꦿꦃꦲꦏꦼꦤ꧀ꦧꦢꦤ꧀ꦏꦸꦭꦩꦭꦶꦃꦝꦠꦼꦁꦱꦩ꧀ꦥꦺꦪꦤ꧀꧉ꦲꦧ꧀ꦢꦶꦲꦧ꧀ꦢꦶꦮꦲꦸꦤꦸꦤ꧀ꦠꦼꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦏꦁꦮꦶꦕꦤ꧀ꦠꦼꦤ꧀ꦩꦏꦠꦼꦤ꧀ꦝꦠꦼꦁꦏꦺꦴꦚ꧀ꦕꦏꦚ꧀ꦕꦤꦶꦥꦸꦤ꧀꧇ꦏꦺꦴꦚ꧀ꦝ꧈ꦱꦸꦩꦺꦴꦁꦒꦱꦩꦶꦢꦶꦥꦸꦤ꧀ꦥꦶꦠꦸꦫꦸꦠ꧀ꦠꦶꦥꦤꦼꦝꦤ꧀ꦤꦶꦥꦸꦤ꧀ꦦꦿꦧꦸ Tristan꧉ꦱꦲꦤꦸꦤ꧀ꦠꦼꦤ꧀ꦏꦥꦸꦫꦶꦃꦭꦸꦩꦼꦧꦼꦠ꧀ꦲꦶꦁꦒꦫꦺꦗ꧉ꦱꦢꦸꦩꦸꦒꦶꦤꦶꦥꦸꦤ꧀ꦲꦶꦁꦱꦊꦧꦼꦠ꧀ꦠꦶꦁꦒꦫꦺꦗ꧈ꦦꦿꦧꦸ Tristan ꦭꦗꦼꦁꦲꦩ꧀ꦧꦶꦏꦏ꧀ꦗꦤ꧀ꦝꦺꦭ꧈ꦩꦭꦸꦩ꧀ꦥꦠ꧀ꦝꦠꦼꦁꦲꦶꦁꦥꦱꦶꦱꦶꦂ꧈ꦩꦂꦒꦶꦲꦁꦒꦭꦶꦃꦭꦁꦏꦸꦁꦱꦲꦺꦥꦼꦗꦃꦝꦮꦃꦝꦠꦼꦁꦲꦶꦁꦱꦺꦭꦲꦶꦁꦏꦁꦲꦒꦼꦁꦲꦒꦼꦁꦥꦸꦤꦶꦏꦠꦶꦤꦶꦩ꧀ꦧꦁꦥꦼꦗꦃꦢꦶꦥꦸꦤ꧀ꦲꦺꦴꦧꦺꦴꦁꦠꦶꦤꦺꦴꦤ꧀ꦠꦺꦴꦤ꧀ꦢꦺꦤꦶꦁꦥꦫꦧꦫꦺꦴꦤ꧀ꦠꦸꦮꦶꦤ꧀ꦱꦤꦺꦱ꧀ꦱꦤꦺꦱ꧀ꦱꦶꦥꦸꦤ꧀꧉ꦏꦮꦸꦤꦶꦔꦤꦥꦫꦩꦲꦺꦴꦱ꧀꧈ꦱꦏꦶꦁꦏꦥꦉꦁꦔꦶꦥꦸꦤ꧀ꦦꦔꦺꦫꦤ꧀꧈ꦏꦭꦱꦩꦤ꧀ꦠꦼꦤ꧀ꦮꦺꦴꦤ꧀ꦠꦼꦤ꧀ꦲꦔꦶꦤ꧀ꦲꦒꦼꦁ꧉ꦥꦔꦁꦒꦺꦤ꧀ꦤꦶꦥꦸꦤ꧀ꦦꦿꦧꦸ Tristan ꦏꦔꦶꦤ꧀ꦤꦤ꧀꧈ꦩꦊꦤ꧀ꦝꦸꦁꦏꦢꦺꦴꦱ꧀ꦧꦭꦺꦴꦤ꧀꧈ꦥꦿꦩꦶꦭꦝꦮꦃꦲꦶꦥꦸꦤ꧀ꦦꦿꦧꦸ Tristan ꦲꦶꦁꦒꦶꦃꦫꦒꦶꦲꦭꦺꦴꦤ꧀꧉ꦱꦤꦗꦤ꧀ꦝꦮꦃꦲꦶꦁꦱꦺꦭꦲꦒꦼꦁꦤꦔꦶꦁꦧꦺꦴꦠꦼꦤ꧀ꦲꦤ꧀ꦢꦢꦺꦴꦱ꧀ꦱꦏꦼꦤ꧀ꦠꦶꦮꦱ꧀ꦱꦶꦥꦸꦤ꧀꧉ꦦꦿꦧꦸ Tristan ꦱꦒꦼꦢ꧀ꦭꦸꦩꦗꦼꦁꦲꦚꦶꦁꦏꦶꦂꦫꦶꦧꦼꦧꦪ꧉ꦱꦏꦶꦁꦏꦠꦼꦧꦶꦃꦲꦤ꧀ꦲꦩꦿꦶꦏ꧀ꦱꦤ꧀ꦤꦶꦭꦠꦸꦤꦶꦁꦥꦔꦺꦴꦧꦺꦴꦁꦔꦤ꧀ꦲꦶꦁꦏꦁꦩꦸꦭꦢ꧀ꦩꦸꦭꦢ꧀ꦲꦸꦫꦸꦧ꧀ꦧꦶꦥꦸꦤ꧀ꦲꦶꦁꦒꦶꦭ꧀ꦱꦔꦼꦠ꧀꧉ꦲꦧ꧀ꦢꦶꦲꦧ꧀ꦢꦶꦮꦲꦸꦠꦤ꧀ꦱꦃꦔꦼꦤ꧀ꦠꦺꦴꦱ꧀ꦱꦶꦮꦺꦴꦤ꧀ꦠꦼꦤ꧀ꦲꦶꦁꦏꦺꦴꦫꦶꦱꦔꦗꦼꦁꦔꦶꦁꦒꦫꦺꦗ꧉ꦔꦤ꧀ꦠꦺꦴꦱ꧀ꦢꦸꦩꦸꦒꦶꦱꦩꦁꦏꦺꦠꦶꦠꦶꦪꦁꦲꦶꦁ Cornwallis ꦲꦩꦱ꧀ꦠꦤ꧀ꦤꦶꦱꦺꦭꦲꦒꦼꦁꦮꦲꦸ꧇ꦱꦺꦭ Tristan ꦲꦚ꧀ꦗ꧀ꦭꦺꦴꦒ꧀꧉ꦱꦉꦁꦯꦁ Gorneval ꦩꦶꦉꦁꦧꦶꦭꦶꦃꦧꦼꦤ꧀ꦢꦫꦤꦶꦥꦸꦤ꧀ꦱꦒꦼꦢ꧀ꦲꦚꦶꦁꦏꦶꦂꦫꦶꦧꦧꦪ꧈ꦲꦺꦁꦒꦭ꧀ꦤꦸꦩ꧀ꦥꦏ꧀ꦏꦥꦭ꧀ꦱꦱꦤ꧀ꦢꦼꦫꦤ꧀ꦩꦼꦢꦭ꧀ꦝꦠꦼꦁꦱꦗꦮꦶꦤꦶꦁꦏꦶꦛꦱꦂꦮꦶꦲꦔꦁꦒꦂꦥꦼꦝꦁ꧉ꦮꦺꦴꦤ꧀ꦠꦼꦤ꧀ꦲꦶꦁꦲꦫꦲꦫꦱꦒꦼꦢ꧀ꦤꦸꦠꦸꦠ꧀ꦠꦶꦭꦩ꧀ꦥꦃꦲꦶꦥꦸꦤ꧀ꦦꦿꦧꦸ Tristan꧈ꦥꦔꦤ꧀ꦢꦶꦏꦤ꧀ꦤꦶꦥꦸꦤ꧀ Tristan꧇ꦎ꧈ꦒꦸꦫꦸ꧈ꦓꦸꦱ꧀ꦠꦶꦄꦭ꧀ꦭꦃꦲꦥꦫꦶꦁꦏꦮꦼꦭꦱ꧀ꦱꦤ꧀ꦝꦠꦼꦁꦏꦸꦭ꧈ꦤꦔꦶꦁꦥꦸꦤꦥꦥꦲꦺꦢꦃꦲꦶꦥꦸꦤ꧀ꦒꦼꦱꦁꦏꦸꦭꦥꦸꦤꦶꦏ꧈ꦩꦤꦮꦶꦧꦺꦴꦠꦼꦤ꧀ꦱꦱꦉꦁꦔꦤ꧀ꦏꦭꦶꦪꦤ꧀ Isolde꧈ꦠꦤ꧀ꦥ Iselde ꦒꦼꦱꦁꦏꦸꦭꦥꦸꦤꦶꦏꦱꦲꦺꦱ꧀ꦠꦸꦠꦤ꧀ꦥꦒꦸꦤ꧉ꦥꦸꦤꦥꦲꦢꦺꦤꦺꦧꦢꦤ꧀ꦏꦸꦭꦧꦺꦴꦠꦼꦤ꧀ꦲꦗꦸꦂꦤꦭꦶꦏꦝꦮꦃꦏꦭꦮꦲꦸ꧉ꦝꦸꦃ꧈ Isolde ꦏꦸꦭꦱꦒꦼꦢ꧀ꦲꦔꦺꦴꦚ꧀ꦕꦠ꧀ꦠꦶꦧꦧꦪ꧈ꦤꦔꦶꦁꦱꦩ꧀ꦥꦺꦪꦤ꧀ꦧꦝꦺꦢꦶꦥꦸꦤ꧀ꦥꦼꦗꦃꦲꦶ꧉ꦗꦭꦂꦫꦤ꧀ꦏꦊꦥꦠ꧀ꦠꦤ꧀ꦏꦸꦭ꧈ꦱꦩ꧀ꦥꦺꦪꦤ꧀ꦧꦝꦺꦢꦶꦥꦸꦤ꧀ꦲꦺꦴꦧꦺꦴꦁ꧈ꦤꦔꦶꦁꦏꦸꦭꦲꦶꦁꦒꦶꦃꦥꦸꦫꦸꦤ꧀ꦥꦼꦗꦃꦲꦩ꧀ꦧꦺꦭꦤ꧀ꦤꦶꦱꦩ꧀ꦥꦺꦪꦤ꧀꧉ Gorneval ꦭꦗꦼꦁꦮꦶꦕꦤ꧀ꦠꦼꦤ꧀꧈ꦱꦠꦿꦶꦪ꧈ꦔꦗꦼꦁꦥꦸꦤꦶꦏꦮꦺꦴꦤ꧀ꦠꦼꦤ꧀ꦒꦫꦸꦩ꧀ꦧꦸꦭ꧀꧈ꦏꦶꦤꦸꦧꦼꦁꦲꦶꦁꦏꦭꦺꦤ꧀ꦲꦶꦁꦏꦁꦲꦱꦠ꧀ꦠꦺꦴꦪꦤ꧀ꦤꦶꦥꦸꦤ꧀꧈ꦱꦸꦩꦺꦴꦁꦒꦱꦩꦶꦱꦶꦱꦶꦔꦶꦢ꧀ꦢꦤ꧀ꦲꦶꦁꦔꦿꦶꦏꦸ꧉ꦏꦛꦃꦠꦶꦠꦶꦪꦁꦲꦶꦁꦏꦁꦭꦁꦏꦸꦁꦲꦶꦁꦩꦂꦒꦶꦱꦕꦼꦭꦏ꧀ꦏꦶꦁꦒꦿꦸꦩ꧀ꦧꦸꦭ꧀ꦥꦸꦤꦶꦏ꧉ꦠꦶꦠꦶꦪꦁꦮꦲꦸꦧꦝꦺꦱꦒꦼꦢ꧀ꦕꦫꦶꦪꦺꦴꦱ꧀ꦥꦸꦤꦥꦲꦶꦁꦏꦁꦏꦢꦢꦺꦴꦱ꧀ꦱꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦥꦔꦺꦴꦧꦺꦴꦁꦔꦤ꧀꧈ꦩꦤꦮꦶꦥꦸꦠꦿꦶ Isolde ꦱꦲꦺꦱ꧀ꦠꦸꦢꦶꦥꦸꦤ꧀ꦲꦺꦴꦧꦺꦴꦁꦏꦸꦭꦱꦸꦩ꧀ꦥꦃꦧꦺꦴꦠꦼꦤ꧀ꦧꦝꦺꦠꦶꦊꦩ꧀ꦠꦶꦊꦩ꧀ꦮꦺꦴꦤ꧀ꦠꦼꦤ꧀ꦲꦶꦁꦱꦊꦧꦼꦠ꧀ꦠꦶꦁꦒꦿꦶꦪꦩꦤꦮꦶꦢꦺꦫꦺꦁꦲꦩꦊꦱ꧀ꦲꦸꦏꦸꦩ꧀ꦝꦠꦼꦁꦠꦶꦠꦶꦪꦁꦲꦶꦁꦏꦁꦱꦩꦶꦲꦔꦺꦴꦧꦺꦴꦁꦦꦸꦠꦿꦶ Isolde ꦮꦲꦸ꧉

꧋ꦥꦔꦤ꧀ꦢꦶꦏꦤ꧀ꦤꦶꦥꦸꦤ꧀ꦦꦿꦧꦸ Tristan꧇ꦝꦸꦃ꧈ꦒꦸꦫꦸ꧈ꦏꦸꦭꦧꦺꦴꦠꦼꦤ꧀ꦒꦝꦃꦥꦼꦝꦁ꧉

(ꦧꦝꦺꦏꦱꦩ꧀ꦧꦼꦠ꧀ꦠꦤ꧀꧈)










[image: ]

[image: ]

Dijupuk saka "https://jv.wikisource.org/w/index.php?title=Kaca:Kajawen_34_1927-08-25.pdf/22&oldid=3436"


					Kategori: 	Kajawen pages 034
	Durung katitiwaca




				

			
			
		

		
			

		 Kaca iki binesut pungkasan nalika 8 Agustus 2021, pukul 12.19.
	Tèks iki cumepak kanthi Lisènsi Atribusi-DumSaèmper Creative Commons; paugeran tambahan bokmanawa uga lumaku. Wacaa Paugeran Panganggo kanggo rerincèné.



		Niti privasi
	Bab Wikisumber
	Sélakan
	Kodhe Ètik
	Juru pangembang
	Setatistik
	Pranyatan kuki
	Praèn punsèl



		[image: Wikimedia Foundation]
	[image: Powered by MediaWiki]





		

	
 

 

		
		

Gulingkan lebar konten terbatas







